
   Әрбір адам  кішкентай кезінен бастап айналасындағы адамдармен сөйлеседі, өзінің күнбе – күнгі сөйлеу тәжірибиесінде тілдің мағыналық жағын меңгереді, біртіндеп сөздік қоры молайып отырады. Алғашқы кезде бала көптеген дыбыстарды, жеке сөздерді үлкендерге еліктеу арқылы үйренеді.  Осы кездегі сөздерді көбінесе жеке, нақтылы болып келеді. Өсе келе өз ана тілінің ішкі заңдылықтарын үйренеді, кейін есейе келе тілдің дамуы қоғам дамуының кезеңдеріне сай қалыптасып отырады. Ал естімейтін балалар жағдайы мүлдем басқаша, есту қабілетінің нашарлауына, есту кемшілігіне байланысты бала үлкендерге еліктеу арқылы сөз, сөз мағынасын қабылдай алмайтындықтан арнайы түзету жұмыстары, байланыстырып сөйлеу тілі дағдылары қалыптастырылып, өмірге бейделеді. Сөзді қабылдау және оны ұғыну бір-бірімен тығыз байланысты. Сөзді дұрыс қабылдамай тұрып, оны ұғынуға болмайды. Ал естімейтін баланың дыбыстарды қадағаламауына байланысты сөзі таза болмайды, сондықтан да түзетіп, таза сөйлеуді талап етіп отыру аса қажет. Еститін адамдармен бірге жүру, қарым-қатынас жасау арқылы естімейтін баланың да байланыстырып сөйлеу тілі, сөз байлығы молая бастайды.
  Баланың мектептен тыс уақыттағы жұмысы сан алуан: серуендеу, түрлі ойындар, күнделекті еңбек т.б.  Барлық балалар секілді нашар еститін балалар да қозғалыс ойындарын, болмаса отырып ойнайтын ойындарды, құрастырмалы ойындарды ұнатады. Бұл ойындардың қай-қайсынан да күнделекті өмір, қоршаған орта көрініс табатын болғандықтан, балалар үшін өте пайдалы, түрлі заттар мен құбылыстарды  танып білуге көмектеседі. Балалар ұзақ уақыт бойы үлкендердің қараусыз өздері жұмыстана алады, алайда баланың дамуы үшін ата-анасының арасында болса да ойынға араласқаны аса маңызды. Баламен ойнау барысында ересек адам ойын түрін анықтап, баланың дамуын дұрыс жолға бағытайды. Біріккен ойындар барысында балаға басты рөлді берген абзал, сонда оның қызығушылығы артып, белсенділігі оянады, ересек адамның беделі  баланың тырысушылығын басып тастамауы шарт. Тілдік қарым-қатынассыз біріккен ойындарды жүзеге асыруы тиіс: ойын барысында балаға сұрақтар қойып, тапсырмалар беріп, ойында қолданылатын заттардың, іс-әрекеттердің атауын атап отыруы қажет. Үлкендердің сөзінен бала өзіне қажеттісін жаттап, пайдаланатып болады. Ең жақсы нәтижелерге педагогтар мен ата-ана арасында тығыз қарым-қатынас болғанда ғана жетуге болады. Бұл бірлестікте жетекші орынды әлеуметтік мектептер алады.
  Сөздік қорды байыту – айналадағы өмірмен таныстыру. Шығарма оқу, есеп, сурет т.б. сабақтары мен тіл дамыту кезінде жүргізілетін әр түрлі жаттығулар барысында да іске асырылады. Кейбір балардың әсіресе үйден келгендіктен сөз ішіндегі кейбір дыбыстардың айтылуын, артикуляциясын дұрыс қолдана білмейтіні де кездеседі. Ондай балалардың көпшілігі р, л, с, ш, з, ж дыбыстарын алмастырып айтатыны байқалады. Қатаң, ұяң, үнді дыбыстарды айтуға қиналады. Сондықтан сыныптан тыс уақытта сөздің дыбыстық жағын қалыптастырудағы, ең алдымен сөздің дыбысталуын дұрыс айтуды жетілдіруге үнемі назар аударылып отыруы тиіс. Ол үшін сөз ішіндегі дыбыстарды дұрыс  анық айту, үн, дауыс қарқынын қалыптастыру басты мақсат болып табылады. 
  Сөзді дұрыс естіп, сөз дыбыстарын  өзгертпей қайталауға, сөйлескенде асып – саспай үн ырғағын өзгерте отырып, анық, ашық айтуға үйретіледі. Сонымен қатар тіл мүкістігі  бар балалармен жек жұмыс істеуді мұқият ескерген жөн. Сыныптан тыс уақытта сөздің дыбыстық құрамына талдау жасату, ойындар өткізу. Мысалы: «Телефон» ойыны. Бастауыш сынып оқушыларға ұқсас с – ш, з – ж дыбыстарын ажырата білуге жаттықтыру. Аталған дыбыстарға жиі қатысатын өлең, тақпақ, жаңылтпаш айтқызу.
Мысалы: Тау дәу болады, дәу тау болады.

   Мектеп жасына дейінгі баланың дүниетанымы, санасы, зердесі, тілінің дамуы, сөздік қорының молаюы, сөзге қызығушылығын жедел қалыптасатыны ғылымда дәлелдеген. Әр халықтың ұлттық дәстүрінің, сана сезімінің, сөйлеу, ойлау тілінің, мінез-құлқының, мәдениеті мен әдебиетінің айрықша белгілері тіл арқылы бейнеленеді. Сондықтан баланы дұрыс сөйлей білуге үйретудің маңызы зор. Баланың тілі негізінен мектепке дейінгі кезеңде қалыптасады. Бұл кезеңде баланың қалыпты дене және ой дамуына қажетті қозғалыстағы таным мен іскерлігі артады. Сонымен қатар бастауыш буынның жас ерекшелігін ескеру әдіс-тәсілдерді таңдаумен сай келеді, сабақ өткізгенде бірінші орынға ойын түрлері қойылады. Адам мәдениеті ойын арқылы дамиды, демек балалық шақтан бастап, қартайған кезге дейін адамды ойын жетелеп отырады. Ал бүгінгідей, динамика ғасырында, оқу процесінде ойын алдыңғы  орында, яғни, ойын технологиясы арқылы баланың оқу ынтасын арттыру жеңіл болмақ. 

  Ойын дегеніміз не? А. Макаренконың  айтуынша: «Ойынға бір жақты көзқарас қате. Педагогикалық үрдісте ойынды дұрыс пайдалану сабақтың тиімділігін арттырады, балаларға қуаныш сыйлайды. Ойын бала үшін жаңа ортаға тезірек бейімделуіне мүмкіндік береді. Жаңа ортаға, оқу үрдісіне өту үйреншікті өмір сұру әдістерін өзгертүде қажет етеді» - десе, жалпы пікірлер бойынша ойын – қоғамдық тәжірибені қалыптастыру бағытындағы іс-әрекеттің бір түрі, яғни тәртіпті, өзін-өзі басқаруды жетілдіреді. Адам тәжірибесіндегі кең тараған дамыту ойынының қызметі: ойынға тарту, рахат беру, демалдыру, қызығушылығың тудыру. 
  Балаларды дыбыстап сөйлей білуге үйретуде мынадай талаптар қоямын:

1. Әр  сөзді тұрақты түрде есінде қалдыру.

2. Сөз балаларға таныс заттарға байланысты болу керек.

3. Әрбір сөз үнемі пайдаланылып, қайталанып отыруы тиіс.

4. Сөздік қорды молайтып отыру.

5. Дыбыстарды дұрыс айтуға дағдыландыру арқылы дұрыс сөйлеуге үйрету.
6. Мақал – мәтелдерді, жаңылтпаштарды оқу, жаттау.

   Бұл талаптарды орындау үшін әр сабақ қызықты құрылып, сабақтың әр кезені әдістемелік талапқа сай жүргізілуі тиіс. Тіл үйрену  баланың ойлау қабілетімен тығыз байланысты болғандықтан, олардың ойлау дағдысын жан – жақты дамытып, кеңейтіп отыру қажет. Балалардың сөздік қорын молайту жөнінде оларды дұрыс сөйлеуге үйрету жолында өзімнің іс-тәжірибеме сүйеніп мынадай тәсілдер қолданамын:

· Сөздік жұмыс (әңгімелесу, жұмбақтарды шешу, ребустар құру, салыстыру, қайталау, сұрақ-жауап, суретпен жұмыс, оқу т.б.);
· Көрнекі құралдар қолдану (сурет, ойыншық);

· Ойын (дидактикалық, сергіту, жарыс, сюжетті – рольдік, логикалық, т.б.).

 Баланың сөздік қорын молайтып, жаңа сөздерді меңгеруде шешуші роль атқаратын жұмыстың бірі –сөздік жұмыс. Осы сөздік жұмысты жүргізуде, бекітуде, оны практикалық қолдана білуде ойынның атқаратын ролі ерекше. Бала ойнай отырып, тілдік материалды меңгеру мақсатында сөздерді жаттайды. Сабақ баланың ақыл  - ойына күш түсірмей, ойын түрінде өткізіледі.

  Балалардың логикалық ақыл – ойын, эмоциялық еркін, зейінін, ынтасын дидактикалық ойындар арқылы арттыру барысында ойындарды түрлендіріп, күрделендіріп отыруға болады. Ойынның әр түріне уақыт саналы түрде бөлінуі қажет. Бұл – сабақтың тартымды, қызықты болуының шарты, әрі балалар ондай сабақты зейін қоя тез ұғып алады. Ойындар грамматикалық, фонетикалық, лексикалық, орфографиялық болады. Олардың барлығы тілдік дағдының қалыптасуына әсер етеді.
  «Дыбыстар жұмбағы»  ойынын барлық сыныптарда ойнатуға болады. Бұл ойын сөздік қорларын дамытады, дыбыстарды дұрыс табуға, айтуға үйретеді. Мысалы, кез келген тақырыпты қайталаған кезде ойнатуға болады. Оқушылар жиі қолданылатын сөздік қордан сөздер табуы тиіс. Сөздік жұмбақты өздері құрау керек.

 «Ойлан тап» ойынында  оқушылардың кез келген білетін тақпақтарын интерактивті тақтаға жазып, тақпақтағы қазақ тіліне тән дыбыстарды алып тастап, дыбыстарды тақтаға шашыраңқы етіп жазып, сол дыбыстарды көп нүктенің орнына дұрыс қойып шығу керек.

 «Шешуін тап» ойындарында қазақ тіліне тән дыбыстарды меңгеріп алғаннан кейін, оларды әбден бекіту мақсатында жұмбақтар, жаңылтпаштар, олардың сипаттамасын жатқа айтқызамын. Айта кету керек, ойын әдісінің өте тартымды әрі тиімділігіне қарамастан, сезімді шектей білу керек, әйтпесе ойын оқушыларды жалықтырып жіберуі және эмоционалды әсерді жоғалтуы мүмкін. Сонымен қатар сергіту ойындарын пайдаланамын. Сабақта балалар шаршады-ау деген мезетте сергіту, бой жазу жаттығуларын жүргіземін. Сыныптан тыс уақытта балалар аса зор ынтамен ойнайды, олар ешқашан шаршамайды, тіпті уақыттың қалай өткенін де байқамай қалды. Ойын оқушының жеке ерекшеліктерін ашуға мүміндік береді, мысалы, өзара көмек, бірін-бірі қолдау, жолдастық сезім, сондай-ақ бірқатар психикалық үдерістердің: есте сақтау, ойлау, көңіл бөлу, сөйлеу, пайымдау т.б. дамуына әсер етеді.

